

شذرات
تعلیم اور سامراجی یلغار
پروفیسر خورشید احمد
سامراجی قوتوں نے ہمیشہ اور دنیا کے ہر حصے میں تعلیم کو ایک اہم ہتھیار کے طور پر استعمال کیا، اس لیے کہ جسم پر قبضہ تو فوج اور مالی قوت کے ذریعے کیا جا سکتا ہے مگر دل و دماغ اور فکر و خیال کو صرف تعلیم ہی کے ذریعے پابند سلاسل کرنا ممکن ہے۔ استعمار کے جدید دور میں تعلیم کی اس قوت کو سیکولر تہذیب کے علم برداروں نے بھی استعمال کیا ہے اور مغربی تہذیب نے اپنے تمام سیکولر دعاوی کے علی الرغم اسے مذہب اور مشن کی چھتری تلے استعمال کیا ہے۔ عیسائی مشنری تحریک اور ان کے تعلیمی اداروں کا یہ کر داراب تاریخی حقائق اور نا قابل انکا رشواہد سے ثابت ہے۔ خود مغربی جامعات میں دسیوں تحقیقی مقالے اس موضوع پر لکھے جا چکے ہیں اور مذہبی اور فکری تحریکوں کی اعلیٰ قیادت بھی اس کے اعتراف پر مجبور ہوئی ہے۔ ۱۹۷۶ء میں سوئٹزرلینڈ میں شمباسی (Chambasy) کے مقام پر جو کر کچن مسلم مشاورت ہوئی تھی اور جس کے داعی ورلڈ کانگریس آف چہ چہ جنیوا اور اسلامک فاؤنڈیشن اسٹر تھے اور خود راقم کو اس کا شریک صدرنشین ہونے کا شرف حاصل ہے اس کے اعلامیے میں اس حقیقت کا اعتراف چوٹی کی عیسائی مشنری قیادت نے ان
الفاظ میں کیا تھا:


مسیحی شر کا اپنے مسلمان بھائیوں سے ان زیادتیوں پر ہمدردی کا اعلان کرتے ہیں جو مسلم دنیا کے ساتھ نو آبادکاروں اور ان کے شر کاے جرم کے ہاتھوں ہوئی ہیں۔ کانفرنس آگاہ ہے کہ مسلم عیسائی تعلقات ہے اعتمادی شبہات اور خوف سے متاثر ہوئے ہیں۔ اپنی مشتر کہ بھلائی کے لیے تعاون کرنے کے بجائے مسلمان اور عیسائی ایک دوسرے سے اجنبی اور علیحدہ رہے ہیں ۔ استعمار کی ایک صدی کے بعد جس کے دوران بہت سی مشنریوں نے جانتے بوجھتے یا لاعلمی میں نو آبادیاتی طاقتوں کے مفادات کی خدمت کی، مسلمان عیسائیوں سے تعاون میں آچکچاہٹ محسوس کرتے ہیں جن سے وہ اپنے اوپر ظلم کرنے والوں کے آلہ کار کے طور پر لڑے ۔ گو کہ ان تعلقات میں نیا ورق الٹنے کا وقت یقینا آ گیا ہے، مسلمان اب بھی قدم اٹھاتے ہوئے رکتے ہیں کیونکہ مسیحی اداروں کے بارے میں ان کے خدشات موجود ہیں۔ اس کی وجہ یہ نا قابل تردید حقیقت ہے کہ بہت سی مسیحی مشنری خدمات کو آج بھی نا پسندیدہ محرکات کا حامل قرار دیا جاتا ہے ۔ انھوں نے مسلمانوں کی جہالت، تعلیم، صحت، ثقافتی اور معاشرتی خدمات کی ضرورت مسلمانوں کے سیاسی بحران اور دباؤ ان کی معاشی محتاجی سیاسی تقسیم عمومی کمزوری اور زدپذیری کا فائدہ اٹھاتے ہوئے مقدس تبلیغ کے علاوہ دوسرے مقاصد کی خاطر مشغری خدمات انجام دی ہیں، یعنی مذہب کی کشش کے علاوہ دوسری وجوہات سے عیسائی آبادی میں اضافہ کرنا ۔ ان میں سے بعض خدمات کے بارے میں حال ہی میں معلوم ہونے والی اس بات نے کہ ان کے رابطے بڑی طاقتوں کی خفیہ ایجنسیوں سے ہیں، پہلے سے موجود خراب صورت حال کو مزید خراب کر دیا ہے۔


کانفرنس ان خدمات کے اس طرح کے غلط استعمال کی سختی سے مذمت کرتی ہے۔ ( کانفرنس کی روداد جلد Lx۷ اکتوبر ۱۹۷۶ء) ہم نے اس حقیقت کا اعادہ اس لیے ضروری سمجھا کہ سامراج اپنے نئے دور میں جس میں اب امریکہ ایک کلیدی کردار ادا کر رہا ہے ایک بار پھر مشنری تعلیمی اداروں اور این جی اوز کی چھتری تلے مغرب کی تہذیبی یلغار کو موثر بنانے کے لیے پاکستان اور دوسرے مسلمان ممالک میں بالخصوص اور افریقہ اور ایشیا کے ترقی پذیر ممالک میں بالعموم ایک نئے جارحانہ اقدام کا آغاز کر چکا ہے۔ اس سلسلے میں ایک
محاذ این جی اوز نے سنبھالا ہے تو دوسری طرف عیسائی مشنری ادارے تعلیم کے دائرے میں اپنا کردار ادا کرنے کے لیے ایک بار پھر میدان میں آگئے ہیں۔ ایف سی کالج لاہور اور اس کے متعلقہ اداروں کو امریکہ کے پریسی ٹیرین چرچ کے حوالے کیا جاتا اسی سلسلے کی ایک کڑی ہے۔ اس ناپاک مہم میں عیسائی مشنری اداروں کے پڑھے ہوئے سول اور فوجی افسران ایک نمایاں کردارادا کر رہے ہیں ۔ ایف سی کالج ایک مثالی معاملہ (test case) ہے۔ حکومت نے امریکی
اثرات اور ملک کے چینی غلامی کے شکار اور مفادات کی زنجیروں میں جکڑے ہوئے افراد کی چالوں کا شکار ہو کر اس اہم تعلیمی ادارے کو چرچ کو واپس کر دیا ہے
جس نے اس کے لیے امریکہ سے نیا سر براہ مقرر کیا ہے۔ اس ادارے کو حج کاری کے نام پر مشنری طاقتوں کو سونپا جارہا ہے جو صاف اعلان کر رہے ہیں کہ جلد اس ادارے کی مکمل نج کاری ہو جائے گی اور اسے قومی تعلیمی دھارے سے نکال کر مارکیٹ کے نام پر فیسوں کے نئے نظام کے ذریعے اشرافیہ اور دولت مند طبقوں کی
اولاد کو اپنے رنگ میں رنگنے کے لیے استعمال کیا جائے گا۔


واضح رہے کہ ایف سی کالج ہی وہ ادارہ ہے جس کے ایک سابق پرنسپل سے انگریزی حکومت کے دور میں جب اس ادارے کے مشنری سربراہ اور مالیات فراہم کرنے والے نے سوال کیا کہ ہم نے اس ادارے پر اتنا سر مایہ اور اتنا وقت
صرف کیا ہے بتاؤ تم نے کتنے طلبہ کو عیسائی بنایا تو اس پر نیل کا جواب ( جو آج تاریخ کا حصہ اور ملت اسلامیہ پاکستان کے لیے ایک تازیانہ ہے ) یہ تھا " مجھے سے یہ نہ پوچھو کہ کتنے طلبہ کو ہم نے عیسائی بنایا؟ یہ پوچھو کہ کتنوں کو اسلام پر قائم نہیں رہنے دیا ۔ ہم نے ایک ایسی نسل تیار کی ہے جواب اسلام سے وفا دار نہیں رہی اور یہی ہماری محنتوں کا حاصل اور ہماری اصل کامیابی ہے۔ جناب ذوالفقار علی بھٹو نے بہت سے غلط کام کیے لیکن جن چند اچھے کاموں کا کریڈٹ ان کو جاتا ہے ان میں دستور ۱۹۷۳ء کو ایک متفقہ دستاویز بنانے اور نیوکلیر استعداد کے لیے ڈٹ جانے کے ساتھ عیسائی مشنری تعلیمی اداروں کو قومی
دھارے میں لانا اور استعماری چھتری کو اکھاڑ پھینکنا تھا۔ ایف سی کالج کو بھی دوسرے مشنری تعلیمی اداروں کی طرح قومی تحویل میں لیا گیا اور اس طرح یہ سامراجی چوکیاں ختم ہو گئیں ۔ افسوس کہ پچھلے دو فوجی حکمرانوں کے ادوار میں بیرونی اثرات کے تحت ان اداروں کو بار بار سابق مشنری قوتوں کی تحویل میں دینے کی کوشش ہوئی اور بالآخراب ایف سی کالج کو پریسی ٹیرین چرچ کے حوالے کرنے سے اس خطر ناک کھیل کو عمل کا جامہ پہنایا جا رہا ہے۔ انا للہ وانا اليه
راجعون!


ایف سی کالج کے اساتذہ اور طلبہ مبارک باد کے مستحق ہیں کہ وہ اس تہد میں حملے اور مفاد پرست طبقے کے جاں گسل وار کے خلاف سینہ سپر ہو گئے ہیں اور پولیس کی لاٹھیاں کھا کر بھی اس خطر ناک کھیل کو روکنے کی جدو جہد کر رہے ہیں۔ لیکن محض ان کو ہدیہ تبریک پیش کرنا مسئلے کا حل نہیں۔ ان کا ساتھ دینا اور اسے ایک قومی قرارداد کی شکل دینا وقت کی ضرورت ہے۔ ہم ملک کی تمام دینی اور محب وطن قوتوں سے اپیل کرتے ہیں کہ گر بہ کشتن روزاول کے اصول پر اس رجعت تبشیری کو رکوانے کے لیے اٹھ کھڑے ہوں ۔ پنجاب سے گورنر اور وزیراعلیٰ کے بارے میں اطلاعات ہیں کہ وہ خود اس پر نا خوش ہیں مگر اوپر والوں کے اشاروں پر یہ کچھ ہونے دے رہے ہیں اور خاموش تماشائی بن گئے ہیں۔ اگر یہ روایت صحیح ہے تو وہ بھی برابر کے مجرم ہیں ۔ یہ وقت ہے کہ سب اس خطر ناک کھیل کا پردہ چاک کرنے اور اس کے آگے سد سکندری بنے کی تحریک میں سرگرم ہوں اور ایف سی
کالج کے اساتذہ اور طلبہ کو تنہا نہ چھوڑیں ۔ یہ ایک قومی مسئلہ ہے اور ایک بڑی سازش کا حصہ۔ یہی موقع ہے کہ اس کو نا کام بنا دیا جائے اور ایف سی کالج اور ایسے تمام اداروں کو قومی تعلیمی دھارے کا حصہ رکھا جائے اور ان کے تعلیمی معیار اور تعلیمی سہولتوں کوتو میں تعلیمی پالیسی کے فریم ورک میں ترقی دینے کی کوشش کی جائے۔ وزیر اعظم صاحب ایک طرف تو نظریہ پاکستان اور حب الوطنی پرمبنی مشترک تعلیمی نصاب کی بات کرتے ہیں اور دوسری طرف ۳۰ سال سے قومی دھارے کا حصہ ہونے والے تعلیمی اداروں کو محض باہر والوں یا اوپر والوں کے اشاروں پر عالمی سامراجی اور تہذیتیں فوج کشی کا نشانہ بنے کا بے بسی سے نظارہ کر رہے ہیں۔ اسے
برداشت کرنا ایک نا قابل معافی جرم ہوگا ۔
اُٹھو وگرنہ حشر نہ ہوگا پھر کبھی
روڑو زمانہ چال قیامت کی چل گیا


اپنے دشمن آپ
عبد الغفار عزیز
کراچی ایئر پورٹ سے باہر نکلتے ہی ایک بڑے سائن بورڈ پر جلی حروف میں لکھا ہے : ” پاکستان سرمایہ کاروں کی جنت“۔ اس میں بڑی حد تک حقیقت بھی ہے لیکن اس سے بھی تلخ حقیقت یہ ہے کہ اس جنت کو جہنم بنا دیا گیا ہے۔ ستمبر ۲۰۰۱ء کے بعد امریکہ سے اربوں ڈالر نکالے گئے۔ وہاں مسلم سر مایہ کاروں کا ناطقہ بند کیا گیا تو اکثر افراد متبادل مواقع کی تلاش میں امریکہ چھوڑ گئے ۔ اس موقع سے فائدہ اٹھاتے ہوئے پاکستان کو سرمایہ کاروں کے لیے حقیقی جنت بنایا جا سکتا تھا۔ عرب سرمایہ کاروں کو خصوصی ترغیب دلائی جاتی انھیں زیادہ سے زیادہ تعداد میں پاکستان لا کر سہولتیں فراہم کی جاتیں تو پاکستان کی تعمیر وترقی میں ان کا کردار یقینی تھا، لیکن عملاً
کیا ہوا؟
افغانستان پر حملے کے دوران غیر ملکی پاکستان آتے ویسے ہی گھبراتے تھے کہ جنگ زدہ علاقے میں پاؤں بھی رکھا تو شاید موت کی وادی سے واسطہ پیش آئے گا۔ لیکن پھر ایف بی آئی کے دھڑا دھڑ چھاپوں اور خود حکومت پاکستان کی طرف سے امریکی انتظامیہ کا دل جیتنے کی خام خیالی نے پاکستان کے تمام عرب دوستوں کو اس سے دُور کر دیا۔ اب عالم یہ ہے کہ کسی عرب شہری کے سامنے نام لیں کہ آپ پاکستان آئیں تو وہ فورا جواب دیتا ہے " کیا میں نے القاعدہ کی فہرست میں نام لکھوانا ہے؟ کئی عرب باشندے ایسے بھی ملے ہیں کہ کبھی تعلیم یا تجارت کے لیے آئے تو پاسپورٹ پر پاکستانی ویزا لگ گیا۔ ان کا کہنا تھا کہ اس ویزے یا پاکستان میں داخلے کی مہر کی وجہ سے ہمیں اپنے ملک میں اور مغربی ممالک میں پریشانیوں کا سامنا کرنا پڑا۔ ایسے میں ہم اگر صرف ایئر پورٹ پر بورڈ لگا کر پاکستان کو سرمایہ کاری کی جنت ثابت کرنا چاہیں یالا ہورٹر مینل کا افتتاح کرتے ہوئے صدر مملکت سرمایہ کاری کی دعوت دیں تو نتائج کا صفر ہونا یقینی ہے۔


اصل ضرورت اس امر کی ہے کہ پاکستانی عوام اور دنیا بھر میں اپنے دوستوں کا اعتماد بحال کیا جائے انھیں تحفظ دیا جائے اور سرمایہ کاری کے لیے مواقع کو نمایاں
کر کے پیش کیا جائے۔
عالم یہ ہے کہ نہ صرف عرب باشندوں پر آئے دن دھاوا بولا جاتا ہے بلکہ خود پاکستانی عوام کو ان سے نتھی کیا جارہا ہے۔ اور اب افرادہی نہیں اس ضمن میں جماعتوں کا نام بھی لیا جا رہا ہے ۔ گذشتہ ماہ خالد الشیخ کی گرفتاری کے بعد اہم حکومتی کار پردازان نھیں جماعت اسلامی پاکستان سے نتھی کرتے رہے حالانکہ حکومت
ہی نہیں امریکہ بھی جانتا ہے کہ جماعت کا طریق کار اور راستہ کیا ہے۔ کسی حکومتی نمائندے نے اس موقع پر یہ نہیں سوچا کہ اس تہمت کے نتائج کیا کیا ہو سکتے ہیں۔ جماعت تو الحمد للہ ہمیشہ اس طرح کے ہمتی طوفانوں سے سرخرو ہو کر نکلی ہے لیکن کیا یہ الزام لگا کر حکومت نے ان بھارتی اور صہیونی ایجنسیوں کی اس مہم کو تقویت نہیں دی جو عالمی ذرائع ابلاغ میں مسلسل یہ پرو پیگنڈا کر رہی ہیں کہ "پاکستان کے تمام اسلام پسند عناصر دہشت گردی کو تر و بیچ دیتے ہیں کسی نے یہ نہیں سوچا کہ اگر ہم
بندہ صہیونی لابی کی اس مہم کو مضبوط کرنے میں ارادی یا غیر ارادی طور پر شریک ہو گئے تو ان کے پروپیگنڈے کے اس عصر کو بھی تسلیم کرنا ہو گا کہ ”پاکستان کی روگ آرمی دہشت گردی کی پشت پناہی کرتی ہے"۔ یہ حقیقت سب جانتے ہیں کہ یہ پروپیگنڈ ا صرف کارگل کے معرکے کے حوالے سے ہی نہیں اب بھی کیا جاتا
ہے۔


بدقسمتی سے جماعت اسلامی یا اسلام پسندوں کے خلاف کی جانے والی یہ ہم صرف پاکستان ہی تک محدود نہیں ہے۔ مسلم دنیا کے دیگر حصوں میں بھی اسی نہج پر دینی قوتوں کو موردالزام ٹھہرایا جا رہا ہے۔ یمن کے معروف عالم دین اور قرآن و سائنس کے عنوان سے خصوصی شغف رکھنے والے تحر یکی رہنما کے متعلق گذشتہ ونوں لاس اینجلس ٹائمز میں الزام لگایا گیا کہ یمنی ساحلوں پر تباہ ہونے والے امریکی بحری جہاز کول پر حملہ ان کی شہ پر کیا گیا۔ کئی خلیجی ریاستوں میں اس طرح کی فضا بنائی گئی کہ یہاں القاعدہ سے متعلق افراد کا بیدی تعداد میں سراغ ملا ہے اور مارچ کے دوسرے نصف میں ان کے خلاف بڑی کارروائی کی جائے گی۔ بعد میں اندازہ ہوا کہ یہ فضا عراق پر امریکی جارحیت پر ممکنہ رد عمل کورہ کتنے
کے لیے پیدا کی گئی۔
عالمی پروپیگنڈے اور ہندو صہیونی الزامات کو تو پہلے بھی کسی نے پر کاہ کی حیثیت نہیں دی، لیکن اگر باڑھ بھی کھیت کو کھانے لگے پاکستان سرمایہ کاروں کی جنت کے امین خود اسے جہنم ثابت کرنے پر کمر کس لیں تو خاکم بدہن پھر دشمن سکھ کی نیند سو جائیں ہم خود ہی اپنی دشمنی کے لیے کافی ہیں۔

